
आज के बाद तेरे िपता को कोई बेचैनी नहीं होगी।

अनस िबन मािलक (रिज़यल्लाहु अन्हु) से िरवायत है, वह कहते हैं िक जब नबी (सल्लल्लाहु
अलैिह व सल्लम) की बीमारी अिधक बढ़ गई, तो आपपर बेचैनी छाने लगी। यह देख, फ़ाितमा

(रिज़यल्लाहु अन्हा) ने कहाः हाय मेरे िपता की बेचैनी! तो आपने फ़रमायाः "आज के बाद
तेरे िपता को कोई बेचैनी नहीं होगी।" िफर जब आपका स्वर्गवास हो गया, तो उन्होंने कहाः

हाय मेरे िपता! मेरे िपता ने रब की पुकार स्वीकार कर ली, जब उसने आपको पुकारा! हाय
मेरे िपता! जन्नतुल िफरदौस आपका िठकाना है! हम िजबरील को आपकी मृत्यु की सूचना देंगे!

जब आपको दफ़न कर िदया गया, तो फ़ाितमा (रि़जयल्लाहु अन्हा) ने कहाः तुम लोगों को यह
कैसे अच्छा लगा िक अल्लाह के रसूल (सल्लल्लाहु अलैिह व सल्लम) पर िमट्टी डालो?

[सह़ीह़] [इसे बुख़ारी ने िरवायत िकया है।]

यह हदीस, मृत्यु के समय हमारे नबी -सल्लल्लाहु अलैिह व सल्लम- के धैर्य को िचत्िरत करती
है।  मृत्यु  के  समय  जब  बीमारी  अिधक  बढ़  गई,  तो  आपकी  परेशानी  इतनी  ज़्यादा  थी  िक  बार-बार
बेहोश होने लगे। इसके अंदर एक  बड़ी िहकमत भी  िछपी हुई थी। िहकमत यह  थी  िक  आपको सब्र के
बदले  में  अल्लाह  के  यहाँ  ऊँचे  दर्जे  प्राप्त  हों।  जब  आप  बेहोश  हो  जाते,  तो  फ़ाितमा  -
रिज़यल्लाह अनहा- जो स्त्री होने के नाते सब्र की शक्ित कुछ कम रखती थीं, आपकी परेशानी से
आहत  होकर  कहतीं  :  "हाय  मेरे  िपता  की  बेचैनी!"  यह  सुन  अल्लाह  के  नबी  -सल्लल्लाहु  अलैिह  व
सल्लम-  ने  फ़रमाया  :  "आज  के  बाद  तेरे  िपता  को  िकसी  बेचैनी  का  सामना  नहीं  करना  पड़ेगा।"
क्योंिक आप उसके बाद सबसे ऊँचे िमत्रों वाले स्थान में पहुँच गए, जैसा िक आपने मृत्यु के
समय घर की छत की ओर देखते हुए कई बार कहा था : "ऐ अल्लाह! सबसे ऊँचे िमत्रों वाले स्थान में
पहुँचा दे। ऐ अल्लाह! सबसे ऊँचे िमत्रों वाले स्थान में पहुँचा दे।" जब अल्लाह के रसूल -
सल्लल्लाहु  अलैिह  व  सल्लम-  की  मृत्यु  हो  गई,  तो  फ़ाितमा  -रिज़यल्लाहु  अनहा-  आपकी  कुछ
िवशेषताओं को बयान करते हुए थोड़ा बहुत रोने लगीं, जो िक अल्लाह के िनर्णय से नाराज़गी का
द्योतक नहीं था। फ़ाितमा -रिज़यल्लाहु अनहा- ने कहा : "आपने अपने प्रभु का आमंत्रण ग्रहण
कर िलया।" क्योंिक अल्लाह ही के हाथ में हर वस्तु का िनयंत्रण और सारी सृष्िटयों का जीवन-
मरण  है।  आपने  अल्लाह  के  पुकारने  वाले  की  बात  सुन  ली।अर्थात  ,  आपकी  मृत्यु  के  बाद  अन्य
मोिमनों के समान आपकी आत्मा को ऊपर ले जाया गया, यहाँ तक िक सातवें आकाश के ऊपर अल्लाह के
सामने उपस्िथत िकया गया। फ़ाितमा -रिज़यल्लाहु अनहा- ने आगे कहा : "हाय मेरे िपता! जन्नत
अल-िफ़रदौस  में  आपका  िठकाना  है!"  क्योंिक  आपको  जन्नत  का  उच्चतम  स्थान  प्राप्त  होगा।
अल्लाह  के  नबी  -सल्लल्लाहु  अलैिह  व  सल्लम-  ने  फ़रमाया  है  :  "अल्लाह  से  मेरे  िलए  'वसीला'
माँगा करो। क्योंिक वसीला जन्नत का एक स्थान है, जो अल्लाह के केवल एक बंदे के िलए उिचत
है।  मुझे  आशा  है  िक  वह  बंदा  मैं  ही  हूँ।"  यह  बात  संदेह  से  परे  है  िक  अल्लाह  के  नबी  -
सल्लल्लाहु  अलैिह  व  सल्लम-  को  जन्नत  अल-िफ़रदौस  प्राप्त  होगी,  जो  िक  जन्नत  की  उच्चतम
श्रेणी है और िजसके ऊपर की छत स्वयं सर्वशक्ितमान अल्लाह का अर्श होगा। नबी -सल्लल्लाहु
अलैिह व सल्लम- को उसका सबसे ऊँचा स्थान प्राप्त होगा। उसके बाद उन्होंने कहा : "हाय मेरे
िपता! हम िजबरील को आपकी मृत्यु की सूचना देंगे!" क्योंिक आपके जीवनकाल में िजबरील आपके
पास आते और वह्य के पुनर्पठन में सहयोग करते थे। वह्य अल्लाह के नबी -सल्लल्लाहु अलैिह व

सल्लम- के जीवनकाल से ही जुड़ी हुई थी। िफर जब आपको उठाकर ले जाया गया और दफ़न िकया गया, तो
उन्होंने कहा :  "क्या तुम लोगों को यह अच्छा लगा िक अल्लाह के रसूल -सल्लल्लाहु अलैिह व
सल्लम- पर िमट्टी डाल दो?" यह प्रश्न उन्होंने अल्लाह के नबी -सल्लल्लाहु अलैिह व सल्लम-
की जुदाई के िनतांत शोक से शोकाकुल होकर और इस जानकारी के आधार पर िकया था िक अल्लाह ने
सहाबा के  िदलों को  अपने रसूल के  प्रेम से  लबालब भर  रखा है। लेिकन सच्चाई यह  है  िक  सारा
िनर्णय अल्लाह के हाथ में है और सारे लोगों को उसी की ओर लौटकर जाना है। अल्लाह ने अपनी
िकताब में अपने नबी -सल्लल्लाहु अलैिह व सल्लम- से कहा है : "िनश्चय ही आपको भी मरना है और
इन लोगों को भी मरना है।"

